
A
raka ny efa niaraha-nahita sy nandre, ny voka-
try ny sarintsarim-pifidianana vonjimaika na-
voakan’ny Vaomieram-pirenena Mahaleotena

misahana ny Fifidianana (Ceni) herinandro lasa izay,
fa mandresy amin’ny salan’isa 58,9% ny kandidà
frantsay Andry Nirina Rajoelina. Ny Vondron’ny kan-
didà iraikambinifolo etsy an-kilany dia nanao ny
ezaka rehetra nanamafy fa toy ny tsy nisy iny fifidia-
nana iny, noho ny tsy fahatomombanan’ny fikaraka-
rana izany. Nihaona tamin’ireo Vondrona Iraisam-
pirenena ihany koa izy ireo nanaporofo ny tsy fana-
rahan-dalàna nialoha sy nandritra ary aty aorian’ny
fifidianana. Ny alarobia lasa teo dia nanome ny po-
rofo rehetra momba ireo hala-bato sy tsy fitoviana ao
anatin’ny fitanana an-tsoratra fanovana tany
amin’ireo biraom-pifidianana maro, ka nangataka ny
fampitahana izany (confrontation) teo anivon’ny Vao-
mieram-pirenena Mahaleotena misahana ny Fifidia-
nana, kanefa dia nolavina izany. Nitsikera ireo tsy
fanarahan-dalàna sy fanaparam-pahefana nitranga
tany amin’ireo biraom-pifidianana ihany koa ny Fi-
kambanana nanao fanaraha-maso Safidy. Nanao
fandrahonana ny « mpitandro ny filaminana nasionaly
», fa tsy azo atao ny mivorivory sy maneho hevitra ta-
min’ny ankatoky ny famoahan’ny Fitsarana Avo
momba ny Lalàmpanorenana ny sarintsarim-boka-pi-
fidianana ofisialy. Ny sarintsarim-pifidianana tokoa
raha ny lojika dia manome sarintsarim-boka-pifidia-
nana. Tsapa avy amin’izany ankehitriny, fa tsy miaro
ny Firenena sy ny vahoaka ny foloalindahy, fa miaro
ny kandidà frantsay ary hiray tsikombakomba
amin’ny fanjanahana an’i Madagasikara indray. Tsy
misy ary tsy hisy vazaha frantsay hiaro ny tombont-
soan’ny olompirenena Malagasy, sy ho saropiaro
amin’ny harena eto Madagasikara izany. Nanao fia-
nianana i Andry Nirina Rajoelina fa hiaro ny tombont-
soan’i Lafrantsa rehefa nomen’ny frantsay ny zo
maha olompirenena frantsay azy, rehefa ninia nan-
gataka izany. Voarakitra ao amin’ny Lalàmpanore-

nena Malagasy, fa tsy maintsy mizaka ny zompire-
nena Malagasy izay mirotsaka ho filoham-pirenena
koa raha fanjakana tan-dalàna ny mijoro eto Mada-
gasikara dia tsy ho kandidà mihitsy i Andry Nirina Ra-
joelina ary tamin’ny fanambarana ny voka-pifidianana
nataon’ny Hcc dia tokony ho foanana ny vatony. Ny
farafaharatsiny azo ekena dia ny fampitahana ny vo-
katra voarakitra ao amin’ireo fitanana an-tsoratra voa-
rain’ny Vaomieram-pirenena Mahaleotena misahana
ny Fifidianana (Ceni), sy ny eo am-pelatànan’ny kan-
didà nandray anjara tamin’ny fifidianana. Tsy nifana-
lavitra tamin’ny tarehimarika navoakan’ny Ceni ny
navoakan’ny Fitsarana Avo momba ny Lalàmpanore-
nana. Na inona na inona didy tsy azo ivalozana avoa-
kan’ny Hcc amin’ny fomba ofisialy dia « ara-dalàna »
angamba izany, fa tsy hahazo ny fankatoavan’ny Ma-
lagasy (légitimité) na rahoviana na rahoviana. Entina
manaporofo izany ny olona « nandatsa-bato » ho an’i
Andry Nirina Rajoelina (tsy resahina ny fanovana ny
biletà tokana sns,…). Na tiana na tsy tiana dia tsy hi-
lamina ity Firenena ity raha mbola miziriziry hizotra
amin’izao làlana mamarina ny Firenena any an-kady
izao ny mpitondra. Marary ny toekarena, ny fiainana
ara-tsosialy ary ny sehatra politika. Tsy afaka misaina
ny tena fampandrosoana ny Firenena mihitsy ny mpi-
tondra, fa variana amin’ny fifikirana eo amin’ny fahe-
fana sy ny fangoronam-bola. Tsy izao fitondrana izao
no manana ny fahaizana sy traikefa entina mitsabo
ny Firenena, satria ao amin’izy ireo mihitsy ny viriosy
ka miezaka izy ireo hamindra izany amin’ny olompi-
renena maro. Tsy hanaiky izany ny olompirenana Ma-
lagasy saropiaro amin’ny fiandrianam-pirenena sy ny
fiverenana amin’ny firenena tan-dalàna ary ny fanit-
sakitsahana ny Lalàmpanorenana sy ny Fitsipiky ny
Zompirenena. Ho mafy ny tolona, izay miofo ho
tolom-bahoakaka ary ny hery rahateo tsy mahaleo ny
fanahy.    

Andry Tsiavalona

Antso Fiarahamonina Kristiana (AFK)

mbola misy lalana hanavotana 
ny firenena

Fitohanan’ny fifamoivoizana omaly hatrany Ankadimbahoaka.

Que le Sacré Cœur de Jésus soit loué, adoré et glorifié à
travers le monde pour des siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Ny Antso R.

Dites cette prière 6 fois/ jour pendant 9 jours et vos
prières seront exaucées même si cela semble impossi-
ble. N’oubliez pas de remercier le Sacré Cœur avec pro-
messe de publication quand la faveur sera obtenue.

Que le Sacré Cœur de Jésus soit loué, adoré et glorifié à
travers le monde pour des siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Tahiry A.

Dites cette prière 6 fois/ jour pendant 9 jours et vos
prières seront exaucées même si cela semble impossi-
ble. N’oubliez pas de remercier le Sacré Cœur avec pro-
messe de publication quand la faveur sera obtenue.

Fanapahan-dalana teo ambohidahy

ny tahotra no lehibe indrindra
Tena tsisy mahataitra ny amin’ny voka-pifidianana,
F’efa hita tany aloha ireo tsy fahatomombanana.
Kandidà tsy nahafeno izay voalazan’ny lalàna
No nanaovana amboletra mba handray ny fiaingàna !

Vokany dia tsy mitombina ary tokony hofoanana
Fa manimba saina fotsiny ity nambara ho fifidianana.
Ny mpitsara dia efa tazana fa nanana ny niandaniany,
Ny komity koa mampiaiky fa indreo manao izay tiany !

Irony vokatra navoaka, na dia mbola vonjimaika,
Dia efa hita fa maneho ny teti-dratsy sy ny paika.
Indreo ny kandidà rehetra fa nezahina nantsoina,
Saingy Rainilainga irery no indro hita fa nanoina !

Ary dia nisolantsolana naka seza teny aloha
Fa efa dodona sy maika hisalotra ny maha-filoha.
Kinanjo indrisy tsy hahazoany voninahitra aman-dera,
Fa mihosina maloto ka dia maro mpitsikera !

K’aoka isika tsy ho taitra ny amin’ny voka-pifidianana,
F’efa indreo mandrovi-tsihy ireo ho very fihinanana !
Ny vahoaka tsy hanaiky fa tsy maintsy hampiaka-peo,
Raha mbola hoe « laoranjy lo » no atao an-tery hapetraka eo !

TSIMIMALO (29-11-23)

Laoranjy lo tsy azo ekenaLaoranjy lo tsy azo ekena

TONONKALO

Ho aiza no hiafaran’i Madagasikara raha amin’izao zo-
tran-dalany izao ? Fanontaniana mipoitra eo am-ba-
van’ny olom-pirenena maro izany ankehitriny. Ny saika
iombanany dia tsy mahita valin-teny mazava, satria tsy
mbola fahita tao anaty taona maro ny zava-misy eto
amin’ny firenena. Ny hita soritra amin’ny maro, dia ha-
kiviana, indrindra ireo zokinjokiny sy raiamandreny ma-
niry hahita firenena vanona sy mendrika ary tsy
mena-mitaha amin’ny firenen-kafa. Hakiviana ihany
koa satria tsy misy tanjony, fa mandeha amin’izay la-
lany fotsiny ny firenena, toy ny sambo tsy misy sera-
nana hitodiany. Zary lasa mivenjivenjy manaraka izay
onjany fotsiny. Ny dikan’izany, ho lany andro sy ho very
fotoana fotsiny ny firenena ary ho volan-kankafotra no
ho hita eto. 
Tsy vitan’olon-drery na olom-bitsy ny fanavotana ny fi-
renena, fa mitaky ny fandraisan’andraikitry ny olom-pi-
renena rehetra na ny vahoaka manontolo. Toerana
sarotra no misy ny firenena amin’izao fotoana izao ary
tsy misy afaka handà izany. Voadona sy potika avokoa
ny sehatra rehetra, ary misy fahalovana manomboka
any amin’ny faratampony ka hatrany amin’ny ambara-
tonga ambany, indrindra amin’ny rafi-pitantanana ny fi-
renena. “Marary” ny fiainam-piarahamonina, ary
hihamafy aza izany miditra amin’izao volana farany
amin’ny taona izao. Efa maro no kivy amin’ny zava-
misy.
Mbola misy ihany anefa ny vahaolana. Iray lehibe
amin’izany ny tsy maintsy hanaovana fiaraha-midinika
ny hery velona rehetra tsy an-kanavaka. Tsy vitan’olon-
drery na olom-bitsy na mpanefoefa aza ny fanarenana
ity firenena ity. Mila mandray andraikitra avokoa ny
olom-pirenena. Anisan’ny fikambanana efa mitondra
ny anjara birikiny amin’izany ny Antso Fiarahamonina
Kristiana (AFK). Efa nisy ny asa nataony amin’izany,
ary ny tena tombony lehibe ananany dia efa eo am-pe-
latanany tanteraka ny fitaovana ahafahana manavotra
ny firenena. Manana ny lalana ho amin’izany izy, fa ny
andrasany dia ny fijoroana, fandraisan’andraikitra  ary
fiaraha-mientan’ny olom-pirenena miaraka aminy. Fi-
fandraisana: 034 17 460 53.

Aris

Tapaka ny lalana teo Am-
bohidahy manodidina ny
HCC : fitsarana avo mom-
ba ny lalampanorenana
omaly, noho ny famoa-
hana ny vokatra ofisia-
lin’ny sarintsarim-pifidia-
nana natao teto amintsika
ny 16 novambra lasa teo.
Ny tahotra no lehibe in-
drindra, nahatonga ny
tompon’andraikitra nana-
paka izany lalana izany
hoy ny mpanara-baovao
maro, tahotra ny hisian’ny
hetsika ho fanoherana
izany sarintsarim-pifidia-
nana izany sy ny vokany.
Noho ny tsy fahatomom-
banana sy ny hosoka ta-
min’iny fifidianana iny, tsy
vitsy ireo milaza ny to-
kony hanafoanana iny fifi-
dianana iny. Niteraka fito-
hanana goavana tamina

toerana maro teto an-dre-
nivohitra anefa izany fa-
hatapahan-dalana teo Am-
bohidahy izany : toy ny

teny Andavamamba, Am-
pefiloha, Anosy, Anosibe,
Ankadimbahoaka, Am-
bohijatovo. Nitombo vo-

katr’izany ny fandaniana
solika, ho an’ny mpitatitra
sy ny mpampiasa fiara.

Niaina


